
Báaló Koanbála táánli den kàli Wagidigu 

nani ban máani ki tiédi màamà dana lele kúli, 

li binli 2026, cipiiga dana 22, alàamuda dàali 

ki cili lèeri 09 yogunu ki ban gbeni  lèeri 14 lèni mini 06, 

Kapitenni Ibirahimi TARAWORE, yùa n tìé ti Diema Yùdanciamo, 

lèni a Koanbála Táánli Lììgiyúa n den góbidì làa táánli. 

 

 

 

A Koanbála Táánli den nòanli li dàali máyùla nni 

ki tàà a jága, ki púni i làabáali, 

ki dini bi niba a bála li tuonli pò, 

ki púni u sànú bi niba n gedi dietoama nni ti diema yèli pò. 

I.1. BULICINA FASO YUDANCIAMO BADIDIEGU KANI 

A Koanbála Táanli táa másienkàama tili ki cilini mi diema yùdanciamo  

yàntiajágili yàali n tìé nilo kúli n bàa Kuuran, ban yíi yàali FASO WA-FULU. 

FASO WA-FULU bua ki yédi yènyènma mi sandima máabuolu nni. Làa 

yàntiajágili n lingi yàala tìé ki téni bi niba kúli n bàa yàa kuuran dàgidi màamà ke 

li baa  púgini yùakúli yèma ŋámu nàni yàa lèbidimòanma n cùa bi niba kúli pò 

(Eripepe) nunlema n tìé màamà. Li tìé yàa yàntiajágili n túugi lèni ban gagidi ki 

bogini yàa tuona « mi Yùdiedima kuuran nni pò » mi diema loagu findima, ban 

yíi yàala Pilan Relansi yèni, tuonboginkàana càga síiga li càgili  4, lan tìé « Ki 

maa ki púgini ti tuonsoandiedi li bàali lúulèbidima tuonmòana pò ». 

FASO WA-FULU tuona boagidi tuoncàga naa (04) yo, lani n tìé: ki kàani kuuran 

tìénma tuonsoancàga (ban yíi yàa Biriseli), ki táani bi niba kúli kuuran tìénma 

tuona nni, ki fàalì kuuran bàama yùakúli pò, ki gó púgini ti yùdiedima kuuran nni. 

Ban gúu yàala làa tuona soanma nni tìé: 

- kuuran gedima koajàana 6 700 nni;  

- kuuran púndima dànsàni lèni tuonsoanjàana 3 500 000 nni, lan búa ki púndi  

niba 17 900 000 yàaba n bàa kuuran; 

- kuuran tuonsoancàga 44 tuona cilima; 

- kuuran tìénma tuonsoanba 1 208 táama; 

- kùuran fantanjìini dásàagbenga (hoti tansiyon)  bùuni caligima yàa fòagimu 

n púndi  kilodajéna 29 980 lèni i fantanjìini dásàabíla ( basi tansiyon)  bùuni 

cáligima yàa fóagimu n púndi  kilodájéna 28 940 ; 

- kùuran fantanjìini dásàagbenga (hoti tansiyon) gùari ŋanbima yàa fòagimu 

n púndi  kilodajéna 14 470 lèni i fantanjìini dásàabíla ( basi tansiyon) gùari 

ŋanbima yàa fòagimu n púndi kilodájéna 14 470. 

Làa másienkàama tili táama baa téni ban cilini mi diema yùdanciamo  yàntiajágili 

yàali n tìé nilo kúli n bàa Kuuran, ke bi yíi lì FASO WA-FULU. 

I.2. YÀA KOANBÁDIEGU N DÍIDI BU KPÀABU, MI ÑIMA, LI 

YANWUBILI LÈNI MI ÑIMA NNI BONPIAKÀALA TUONA KÀNI 

A Koanbála Táanli táa másienkàama tila lie (02). 

Mi másienkàama tikpiali wáani ban baa tìéni yàa ñincàana, yàa ñinbùuna lèni 

ban bàa soani yàa tuona kúli mi ñima fùuli nni ke li púndi Bàaló líigiyàaba yàaba 

n die mi ñima tuona n páa u sànu bi ban bandi làa tuona soanma pò.  

Laa másienkàama tili tìé ban den gúaní ki pegidi mi másienkàama tili yàali ke li 

lanba n tìé n°2005-187/PRES/PM/MAHRH/MATD/MS/MCE, ban den táa yàali 

li binli 2025, cinaa dana 04 dàali ki wáani ban baa tìéni yàa ñincàana, yàa 

ñinbùuna lèni ban bàa soani yàa tuona kúli mi ñima fùuli nni. Li cíé bina 20 lèni 

li binli 2005 másienkàama tili n ñani, àmá ke yàala n póadi li niinni nan yaba. Làa 

másienkàama tili nni làa dóagidi mi ñima tuona n baa yáa cúoni màamà lèni yàa 

tuona n baa fidi ki yùandi ki púgini hali màamà ke li baa fidi ki bíidi mi ñima 

kàani.   

Yàa másienkàama tili n tìé ne bua ki tiadi yàa tuona n púndi ki soani mi ñima fùuli 

ni ki gó púgini Bàaló fídû yàala n tìé mi ñima ŋanbíkubima nni  . 

Li  bonpúginkacànla nni, yàala n tugi yùli tìé: 

- ban baa púgini yàala mi ñima nni ke li tìé boncànla tuona soanma; 

- ki téni a tuontiama yàa n baa fidi ki cúani póadi mi ñima nni n dà gó soani 

li yáa tìé ke bi mia ke bi puni li sànu; 

- ki bolini mi gáanilindima ŋámû pò yàa bíigima n bi yé, ki cèdi ti búudi tila 

n bilì yàa bíigima mi gáanilindima pò  bebe n yáa yé ; 

- ki táani a tuontiama nani yàala n tìé li càagbili tuonli kúli lan yàa ŋùa 

fùuyènli. 

Làa másienkàama tili táama baa teni ban púgini  mi ñima góandima, mi díidima 

lèni mi gúunli. 

Mi másienkàama tilieli wáani a ñincàana lèni a ñinbùuna tìénma lèni ban bàa 

soani yàa tuona kúli mi ñima fùuli nni, li miabu lèni li tuona soanma wáanma n 

baa ŋóadi yàa sànbíla. 

Li tìe yàa másienkàama tili n gúani ki pegidi mi másienkàama tili yàali yáa lanba 

n tìé n°2005-515/PRES/PM/MAHRH, ban den ñani yàali li binli 2005, cipiiga 

dana 06 ki wáani a ñincàana lèni a ñinbùuna tìénma lèni ban bàa soani yàa tuona 

kúli mi ñima fùuli nni, li miabu lèni li tuona soanma wáanma n baa ŋóadi yàa 

sànbíla. Mi ñima tuona soanma miabu, bi yàa tuona n soani wáanma sànbila nni, 

a pàka yé hali màamà ke li  teni ke yàa saliwudidiedi n dìe làa tuona díidima lèni 

a góandima náa ji fidi ki góandi bi ki díidi li tuona ki baa bandi a tuontiama n baa 

fidi ki cúani yàa  pàka bi niba làafiali nni. 

Minè másienkàama tili bua ki wàdi mi ñima tuona soanma sànbila bi niba pò ki 

gó todi Bàaló n púgini mi ñima ŋámû góandima, mi díidima lèni mi gúunli. 

nni, yàala n tugi yùli laa másienkàama tili nni ki tìé  bonpuginkacànla tìé : 

- ki teni mi ñima tuona yàa baa soani  kominni nni kúli àmá kí kan kandi ki 

kúa desiyon nni, komominni patìéba n yàa pía u sànu ki teni li  tuona miabu 

leni li tuona soanma wáanma tila; 

- ki ŋanbi ki bogini mi  góandima leni mi díidima tuona màamà ke li baa  

wàdi mi ñima tuona miabu lèni li tuona wáanma tila tìénma sànbila; 

- ki doagidi canyi mi ñima tuona soanma miabu tila n baa ŋoadi màamà ki 

gó wàdi a tìénma dana; 

- ki là li yáa pía u sànu yàaba n bua ki gùani ki tìéni mi ñima tuona soanma 

miabu tila ke li ŋóadi li nunga n bàa ki gúani ki tìéni li tila ne lèni ŋmaali 

12 hali ke yàa báli máama n tìé né dáa ñani. 

Miné másienkàama tili táama baa teni ban ŋanbi ki bogini mi ñima tuona soanma 

miabu tila lèni làa tuona soanma wáanma tila ki baa ki yàa kubi mi ñima ke li 

dagidi.  

I.3. YAA KOANBADIEGU N DIE TI DIEMA TINBUONA GÓBIDIMA 

LENI A SANCENA TUONA KANI. 

A Koanbála Táanli táa tiwáankàana lie (02). 

Li tiwáankakpiali tuugi lèni làa koanbádiegu tuonboginkàana cele soanma. 

Làa tuonboginkàana tìé li bonjékàala bilima magasenba maama yàa koanbádiegu 

n die bu kpàabu tuona yèli pò, ti sàamantiadi dàama yàa niba n sani bi koajàana 

mi yèbiadima pò lèni li gúunli jakoanda tiagagidikàadi dàama ki púgini lèni 

péréfenba tuonsoandiedi maama lèni yàa tuona n baa soani kúli díidima leni a 

góandima.  

Làa tuona soanma pò, yàa ligi n bua fii miliyaadi bonbimuu lèni miliyon 

bonbikobilie n piitaa  n bilie n tuda kobiga (K 5 232 100 000)  Seefa ligi nni.   

Làa ligi baa ña Bàaló ligikpagu nni. 

Li tiwáankalieli túugi lèni ban bogini yàa másienkàama tili  ki wáani o 

dómàatìélo tila tìénma lèni enterineti, domàatìélo kúli tila gagidibandima 

enterineti nni n baa ŋóadi màamà. 

Li tìé yàa masienkàama n bua ki teni làa tila tìénma n yàa ŋóa nani lan bili màamà  

li báli máama nni yàama yàa lanba n tìé n°012-2025/ALT, ban den ñani yàama li 

binli 2025, ciyia dan 1 dàali ki wáani bi niba síiga yèma nni lèni ku diegu yèma 

nni,  yàa báli máama n yé.   

Minè másienkàama tili baa téni ban yen bàa ki diani yàala n túugi lèni o 

domàatìélo tila hali ke u yogunu  dáa pendi. Li gó baa todi ban fidi ki yàa tìéndi 

làa tila lèni enterineti, ki ŋanbi ki kúbi li titìénkàana enterineti nni.  

Yàala n tìé o domàatìélo gagidibandima mi diema domàatìéba kúli tidiankacianli 

nni, li baa púgini a domàatìétila gbamanu, ki gó wàdì bu sùbù làa tila tìénma nni. 

Mi diema niba dómàatìétila tìénma lèni enterineti baa tèni a dómàatìétila 

tuosoandiedi n tugini lèni Bàaló saliwudo tuonsoandiedi kúli i làabáali bàama 

fàalima pò enterineti nni. 

Làa másienkàama tili táama bàa teni ban bàa ki yàa góbidi a dómàatìétila tìénma 

tuona màamà n dagidi ke sùbù ki yé  .   

I.4. YAA KOANBADIEGU N DIE U LOAGU LENI I LIGI KUBIMA 

TUONA KANI 

A Koanbála Táanli táa tiwáankàana yia (09). 

Li tiwáankakpiali túugi lèni ban bogini yàa másienkàama tili  ki gúani ki 

pegidi yàa másienkàama tili lanba tìé n°2023-0021/PRES-

TRANS/PM/MDAC/MATDS/MEFP, ban den táa yàama li binli 2023, cilè dana  

23 dàali ki cilini u báadógú buama todima ligicàgili. 

Làa másienkàama tili góapegidima túugi lèni Gufenema n táa yàa jágili ki bolini 

politiki nitáancàga. Yèni, làa jágili téni ke  politiki nitáancàga ñani u báadógú 

buacianma todima ligicàgili tuona boginma càgili nni, ke nitáancàgitoana gáa a 

kàanu.  

Làa másienkàama tili táama baa téni politiki nitáancàga ñama u báadógú 

buacianma todima licàgili tuona boginma càgili nni n ŋoádi li bàli máama sànbili, 

lan téni nitáancàgitoana yàa ki yè politiki nni n bàa ki kúa ki bíini li bònli. 

Li tiwáankalieli túugi lèni ban bogini yàa másienkàama tili ki baa jàligi ki maa 

tonma a diegbenga lan tùa mi diema niba kúli pò todima yàa fánma yàa píamú n 

púndi kilodajéna píilèlé (70) nni,  ki kóali ki gàani yàa sànciamu n gòndi Wagidigu 

dógú u nàjíenu pó li kominni tinbuocàbili n°4 nni.  

Li yàapò, yàa tuonsoanjàali n ŋánbidi mi diema dociami nni a diemaakàana 

tinfánma (SONATIRI) bua ki maa a diegbenga yàa fánma yàa píamú n púndi 

kilodajéna píilèlé (70)  ki kóali ki gàani yàa sànciamu n gòndi Wagidigu dógú u 

nàjíenu pó li kominni tinbuocàbili n°4 nni. 

Yàa kàani n yé làa diegbenga maama fanma nni tìé: 

- u  nàjíenu sàngòndú ganû pó, ki cili Kosodo sànkadiciama kàni, ki ña u 

nàjienu pó sàntùatùadi ( esaanseeri dunoori) kàni ki yàa cà hali yàa sànu n 

cà Donsen biakàfánma pó sànkada kàni, ke li foagimú tìé kilodajéna (km) 

9,600; 

- u  nàjíenu sàngòndú jienû pó, ki cili yàa sànu n cà Donsen biakàfánma pó 

sankada kàni ki yàa cà hali u nàjienu pó sàntùatùadi (esaanseeri dunoori) 

kàni, ke li foagimú tìé kilodajéna (km) 6,872. 

Minè másienkàama bua ki gagidi ban bili yàa kàani Bàaló diegbenga maama pò.  

Làa másienkàama tili táama baa téni ban bàa ki jàligi ki maa tonma a diegbenga 

lan tùa mi diema niba kúli pò todima yàa fánma yàa píamú n púndi kilodajéna 

píilèlé (70) nni,  ki kóali ki gàani yàa sànciamu n gòndi Wagidigu dógú u nàjíenu 

pó li kominni tinbuocàbili n°4 nni.   

Li tiwáankataali túugi lèni ban bogini yàa másienkàama ki baa jáligi ki soani 

tonma lan tùa mi diema niba kúli todima, i tañinsàni tìénipúginma Wagidigu dógú 

nni lèni yàa tañinsàni n baa ña Kadiwogó nni ki télí Masili kpenbíga nni tuona 

soanma mi tàabuanàama  pò. 

I tañinsàni tìénipúginma Wagidigu dógú nni  tuona soanma hali mi tàabuatàama 

pò, bi den fidi ki tìéni i tañinsànciami yàala n bua ki púndi kobiga yùli pó 30% 

Wagidigu dófánma nni. Bi dáa fidi ki ŋanbi ki gbeni Kadiwogó bàagu yàagu n 

gáani ku bebe yàa tañima n jìi Wagidigu dógu´nni yàala n púndi kobiga yùli pò 

47%. Lani n téni ke bi sùa ke li púndi ban súagi lèni i tañinsàni tìénipúginma tuona 

wagidigu dógú nni mi tàabuanàama pò. 

Làa tuona nni, bi púgini Wagidigu dógú nni,  o barasi n°4 ŋanbima ke li tinfánma 

púndi báabiciami (hekitaari) 1 053.  

Làa tuona nni, li bili ke bi baa soani yàa tuona n yabi Wagidigu baraso n°4 ŋabima 

pó ki púgini lèni yàa tañinsàni n baa ña Kadiwogó nni ki télí Masili kpenbíga pó 

tuona, ke làa tinfanma mo púndi báabiciami (hekitaari) 300. 

Minè másienkàama tili baa teni i tañinsàni tìénipuginma wagidigu dógú nni lèni 

barasi n°4 ŋanbima tuona n jáligi ki soani ke li kan mibidi Gufenema n bili yàa 

yogunu, lan tùa mi diema niba kúli todima. 

Làa másienkàama tili táama baa téni ban bàa ki jáligi ki soani tonma i tañinsàni 

tìénipúginma tuona Wagidigu dógú ni lèni yàa ñinsàni n baa ña Kadiwogó ki téli 

Masili kpenbíga nni tìénma tuona mi tàabuanàama pò, lan tùa mi diema niba kúli 

todima. 

 Li tiwàankanàali túugi lèni  ban bogini yàa másienkàama tili ki baa jàligi ki 

maa tonma a diegbenga lan tùa mi diema niba kúli pò todima, yàa fánma yàa 

píamú n púndi kilodajéna píilèlé (70) nni, ki kóali ki gàani mi diema sànciamu 

n°2 Wagidigu dógú nni li kominni tinbuocàbili n° 8 lèni li tinbuocàbili n° 9 nni.  

Yàa kàani n yé làa diegbenga maama fanma nni tìé: 

- li kominni tinbuocabili n°9 nni,  ki cili ki sànbiga 21.69 lèni u sànciamu 

n°2  sànkada kàni hali ki ban púndi u sànciamu yu gòndi u dógú u nàjienu 

pó,  ke li fòagimu tìé kilodajena (km) 11,600; 

- li kominni tinbuocabili n°8, ki cili li ñoagidieli (farimasi) Sigi-Nongen kàni  

ki yàa cà hali u sànciamu yu gòndi u dógú u nàjienu pó,  ke li fòagimu tìé 

kilodajena (km)  11,534. 

Minè másienkàama tili bua ki gagidi ban bili yàa kàani yaa tuonsoanjaali n ŋanbidi 

mi diema dociami nni a diemaakàana tinfanma (SONATIRI) n baa maa yàa 

diegbenga pò.  

Làa másienkàama tili táama baa téni ban bàa ki jàligi ki maa tonma a diegbenga 

lan tùa mi diema niba kúli pò todima yàa fánma yàa píamú n púndi kilodajéna 

píilèlé (70) nni, ki kóali ki gàani mi diema sànciamu n°2 Wagidigu dógú nni li 

kominni tinbuocàbili n° 8 lèni li tinbuocàbili n° 9 nni.  

Li tiwáankatàali túugi lèni ban bogini yàa másienkàama tili ki baa jáligi ki 

maa tonma a dàadiena sité TONKARI kani, Gawa dógú nni. 

Làa diena baa maa yàa tinfancabili lanbili n tìé  n°00, lot 03, sekisiyon 65, sekiteeri  

07, sité TONKARI kani,  Gawa dógú nni  ke li fánma tìé m2 8 375.  Bi den bili 

làa tinfánma ki dàaga pò yo, ki boagidima tinfáncàba naa (04) ki baa maa a 

dàadiena.  Bi den baa ban tèni làa tinfancàba yàa niba, àmá hali lèni moala, lan 

danba náa fidi ki maa pú li kàni. Yàala n púgidi tìé ke làa tinfancàba ji cúani bi 

niba síiga mi  janjanma. Nani li janjanma n biagi ki sédi nàankani yèni, li púni u 

sànu Bàaló n gáa ki diedi làa fanma ki maa a dàadiena lan tùa mi diema niba kúli 

todima. 

Làa másienkàama tili táama baa téni Bàalo n gáa làa tinfánma, ki jaligi ki maa a 

dàadiena sité TONKARI kàni Gawa kominno nni.  

Li tiwáankaluobili túugi lèni ban bogini yàa másienkàama tili  ki baa téni 

Gufenema n bàa  u sànu Depiteenba kani ki tùó i ligi bàama máadidaginma tila 

yàa ke Bulicina lèni o todikàaba den táani ki ñii li binli 2027 pò. 

Ban bogini yàa báli máama yèni baa téni Gufenema n baa u sànu  Depiteenba kani  

ki tùó wan den ñii yàa máadidaginma tila lèni o todikàaba li binli 2027, ki cili cilè 

o dan 1 dàali ki cà hali piiga n cilie o 31 dàali.  

Minè báli máama baa téni ban bili yàa dana mi máadidaginma tila tùóma pò n 

wàdi, ki téni ban máadi ki dagini ki baa soani yàa tuona n jali ki soani, ki gó téni 

ban fidi ki táani yàa ligi n dagidi yàa tuona n bua tiladi soanma pò. 

A koanbála Táanli tùó ke ke ban bogini yàa báli máama yéni n púndi Depiteenba 

tuonsoandiegu kàni. 

Li tiwaankaleleeli tuugi leni ban bogini yaa másienkàama tili ki wáani i ligi n 

baa yaa tági yàa sànbila ki kóa bi ki ña Bàaló leni tuonsoanjaatoana ligikpagidi 

nni.  

Laa másienkàama tili tìé ki gùani ki pegidi mi másienkàama tili n°2023-

0808/PRES-TRANS/PM/MEFP, yàali ke bi den táa li binli 2023, cilele dana 5 ki 

tìé i ligi n baa yàa tági yàa sànbíla ki kóa bi ki ña Bàaló leni tuonsoanjaatoana 

ligikpagidi nni. Laa pegidima máyùli Bàaló pò tìé ki gùani ki pàndi Bàaló ligi 

kubili ki gó téni li ligikubili n ŋanbi ki púgini. 

Li boncànla yàala n tugi yuli làa másienkàama tili nni tìé: 

- i ligi sànbíla yàa n ye celi bolinma, ki gùani ki kàani yàa sànbíla n tìé yènma 

a tuonsoanjaana kúli pò ; 

- i ligi ñama Bàaló ligikpagu nni sànbíla dingima ; 

- i ligi ñama Bàaló ligikpagu nni a tuona pò leni ban biani ki sieni yàa ligi 

gùanma Bàaló ligikpagu nni binli kúli piiga n cilie dana 31 yogunu banlu ; 

- i ligi ñama leni i kuama Bàaló ligikpagidi nni yùdanba báli dinma yogunu 

jaligima; 

- ki teni li ligikubili n ŋanbi ki púgini ki gó doagidi yùakúli leni o tuonli 

Bàaló ligi kubili nni. 

Laa másienkàama tili tááma baa teni a tuonsoanla n bandi bi tuonli n tìé yàali ki 

púgini Bàaló ligi kubili nni, ki gó teni laa ligikubili n ŋanbi ki púgini. 

Li tiwaankaniili tuugi leni ban bogini yaa mábilikàama tili yàali n tìé sànu 

paabú ke li tìé Bulicina leni mi findima tatáancàgili li ŋandunli nni (IDA) n den 

táani ki ñii yàa tili ke Bulicina n bàa i ligi ke yi tìé paabú ki gó tìé lèdibu ke lan 

todi yáa diedi n yé ku tadingu nni n bàa ki mo n cili yàa tuona n baa todi ba bi 

yèma pò.  

IDA n baa todi leni yàa ligi fii miliyaadinba piiluoba n bilele leni miliyonba 

kobilie n piilie n bilie n piiga n tuda nii n kobiyia n piitaa n kuumu naa 

(67 222 018 934,4) seefa ligi nni. 

Làa ligi ñanma máyùli tìé ki tèni yàa díedí n yé mi luoma leni ku tadingu nni n 

baa yàa ligi n baa luodi bi pò i sàni u loagu leni bi yèma manu puginma pò. Bi 

sugini ki soani yaa tuona n tìé ne : 

- ki bogini diedi 120 000 yàadi n yé mi luoma leni ku tadingu nni tin tùa u 

kpendu tatáancàga; 

- ki kàani i dógi nni tatáancàga 4 800; 

- ki kàani u kpendu tuonjaana 1 200 i dógi nni yàa n baa tìébi i nii 

bontagikaala tuona ; 

- ki dàa biadi 8, ti tiadi tugima biadi 20, mi tanbiima tugima biadi 20 leni mi 

mi kpama bi mi ñima tugima biadi 2 ; 

- ki maa i tiabilikàani dieciama 6 yàa n baa fidi ki gáa dieyenli kúli tonni 5 

000 tiadi, tiabili-kaancàanciami 2, tiabilikàani diedagida 20 yàa n baa fidi 

ki gaa dieyenli kúli tonni 1 000 tiadi. 

Làa tuonjàali  baa wáagi bina 5 ; li baa tandi ki sìi ti diema kúli, yàa desiyonba 

n ban cie mo tìé Kúlise, Yaadiga, Nakanbe, Nando, Bankuwi lèni Suuru.  

A Koanbála Táanli puni u sànu ti diema n tùó ki ñii làa mábilikàama léni IDA 

tatáancàgili ke lan todi yaa diedi n ye mi luoma leni ku tadingu nni n baa yaa 

ligi n baa luodi bi po i sàni u loagu leni bi yèma manu puginma pò, ke li yegi 

leni li báli máama n°23-2025/ALT yàama ke depiteenba den táa li binli 2025, 

piiga n cilie dana 29 dàali ki puni u sànu Gufenema n ñii a tila leni ti diema 

dalinba leni mi todikaaba ki baa i ligi.   

Li tiwaankaniili túugi lèni ban bogini yaa másienkàama tili ke li puni u sànu 

Bulicina Faso kafanma kúli tuonsoanjaali (SAFA) n ñani li ligi ki kúani li 

tuonsoanjaali Ayero Medi Indusitiri (AMI) SA ligiyùli nni. 

Bulicina Faso kafanma kúli tuonsoanjaali (SAFA) ligi kúanma li tuonsoanjaali 

AyeroMedi Indusitiri (AMI) SA ligiyuli nni tìé 15%.  

Li tuonsoanjaali Ayero Medi Indusitiri (AMI) SA tuuni i biakaabi tiadi tagima 

nne.  

Làa másienkàama tili tááma baa teni Bulicina Faso kafanma kúli tuonsoanjaali 

(SAFA) n tùa yàa tuonsoanjaali n pia li ligi li tuonsoanjaali Ayero Medi 

Indusitiri (AMI) SA ligiyùli nni. 

I.5. LI GUUNLI KOANBADIEGU KANI 

A Koanbála Táanli táa masienkaama tiyenli ki tùó yàa mábilikàama n baa yàa 

góbidi a fùagúura cogidiegu ti diema nni (ENEFI). 

Làá másienkàama tili gùani ki pegidi mi másienkàama tili n°2018-

383/PRES/PM/MEEVCC/MINEFID, yàali ke bi den táa li binli 2018, cinaa dana 

26 ki tùó yàa mábilikàama n baa yàa góbidi a fùagúura cogidiegu ti diema nni. 

Li boncànla yàala n tugi yùli làá masienkaama tili nni tìé ke ku cogidiegu yeni 

lebidi daano. Li guunli koanbadiegu n ji die làá cogidiegu. Yaala n cuani la mo 

tìé Gufenema lebidima li binli 2026 ciyendo dana 12 daali. 

Làá masienkaama tili táama baa teni a fùagúura cogidiegu ti diema nni n bàa yàa 

mábilikàama n baa todi kun yàa túuni ku tuona ŋámá ke li yègi lèni mi 

másienkàama tili n°2014-613/PRES/PM/MEF, yàama ke bi den táa li binli 2014 

cilele dana 24 dàali ki tìé Bàaló tuonsoanjaana góbidima mábilikàama tili, ki 

púgini li pegidima yàali n tìé n°2014-613/PRES/PM/MEF, ban den táa yàali li 

binli 2025 piiga n cilie 31 dàali.    

I.6. TI DIEMA NIBA TUONSOANBA KOANBADIEGU KANI 

A Koanbála Táanli táa tiwáankàana lie (02).   

Li tiwáankakpiali túugi lèni ban bogini yàa másienkàama tili ti diema niba 

tuonsoanba koanbadiegu tuonsoandiedi ŋanbiboginma pó.  

Li tìé yàa másienkàama tili n gúani ki pegidi yàa másienkàama tili lanba n tìé 

n°2026-0131/PF/PRIM/MSP, ban den táa yàama li binli  2026 cilie dana 18 ki 

bogini ti diema niba tuonsoanba koanbádiegu tuonsoandiedi. 

Làa góapegidima bua ki ŋanbi ki bogini ku koanbádiegu màamà ke ku tuona baa 

yáa túuni ke li dagidi.  

Làa másienkàama tili nni yàala n tugi yùli ki tìé bonpúginkacànla nne: 

- ki cilini bi tuonsoanba goandikàaba tuonsoandieciangu, kun tùa mi 

tuonsoanbanma càga goandima tuonsoandiegu ban bolini yàagu lebidu ; 

- ki púgini li tuonli pò li làafiali díidima nani li tuonli pò yàa bálimáacànma 

n ñani n bili màamà Bulicina Faso nni; 

- ki lèbidi Bàaló saliwudo tuonli báli máama tuonsoandiegu yèli  kun yáa ji 

yii mi bangima lèni li tuonli báli máama tuonsoandiegu (DELI); 

- ki lèbidi ti saliwudidiedi pàndima lèni ti gobidiŋanma tuona boginma 

tuonsoandiegu kun tùa ti saliwudidiedi góalèbidima tuonsoandieciangu    

yàagu n baa yàa túugi lèni ku koanbádiegu tuona boginma tila dianma 

tuonsoandieciangu. 

Làa másienkàama tili baa téni ti diema niba tuonsoanba koanbádiegu n bàa ku 

tuona pò boginpànma ki fidi ki yàa túuni ku tuona ke li dagidi. 

Li tiwáankalieli túugi lèni « Silimiwugu tuonli » kuanma a 

tuonbogingagidikàana nni . 

Làa tuonli tìé a diedùakàana lèni a kpenkpendidiena maa càligima Basenko 

ñianjàali nni lani n tie Wagidigu kominno nni li kominni tinbuocabili 8 kani.  Làa 

diena maama n lingi yàala tìé ki téni Bulicina niba n bàa yàa diena n maa ki càligi 

ke poadó  bà ki yé, nàankani n pía a diedùakàana yàa dagidi, i kpenkpendikàani, 

à lola lèni li bonjaginkàala sienkàani, lèni ti jeli kàani.   

Làa tuonli pò, bi núa ke bi baa maa dòanciandi 25 yàadi n tìé dòantùatùadi 3 (R+3) 

i duankàani pò lèni u kpendu pò. Li baa yáa pía diegbenga 372 lèni dáadiena             

32. Làa diena baa càgili yàa tinfanma n pundi  m2 72 000,  yaa tuonsoanjaali n 

ŋanbidi mi diema dociami nni a diemaakaana tinfanma (SONATIRI) tinfanma nni 

Silimiwugu kani, Basenko ñianjàali nni ki kúu mi diema sànciamu n°2 (RN2) ke 

làa cíé kilodájena (km) 6.  

«  Silimiwugu tuonli  » yéni ligi kúli baa fii  miliyaarinba piilie lèni  miliyonba 

kobita n piina n binii n piimuu n tuda yia n kobinii n piinii lèni falininba nii 

(20 348 59 880,8) Seefa ligi nni.  

Ti diema ligidiegu yàagu n tuuni bi niba sàala-yèma pò (SENESESI) n baa ñani 

làa ligi ki cili li binli 2026.  

I.7. LI LÀAFIALI KONBÁDIEGU KANI 

A Koanbála Táanli táa tiwáankàali yàali n túugi lèni làa koanbádiegu cele 

tuonbogingadikàana soanma pò. 

Li tuonbogingagikàana tìé ku logitodieciangu Tengandogo kani ban bogidi ki baa 

tieni  li yùli lidima kaanciamu nàankani tuonsoantiadi dàama, Pala yaa 

logitodieciangu tuonsoantiadi dàapúginma, lèni Bogodo logitodieciangu pò i nuni 

lidima ñoagu lèni li tuonsoantiadi dàama. Li tìé ki pugini u logitoñoagu 

dàadiecianli yàa ñoagu n dagidi ke li baa todi ti logitodiedi n yàa bàadi yàa 

tuonsoantiadi lèni yàa ñoagu n pía u gbamanu bi niba yìani pò.  

Làa tiadi dàama ligi kúli fíi miliyaarinba piilie n bonbinii lèni miliyonba 

kobinaa n piiyia n bonbimuu n piitaa n tuda taa n kobimuu  n piinii n kuumu 

naa lèni falininba 8 (28 495 033 584,8) Seefa ligi nni. 

Bàalo n baa ñani làa ligi li binli 2026 tuonboginkàana ligikpagu nni. 

I.8. YAA KOANBADIEGU N DIE MI TAGIMA TUONSOANDIEDI, U 

KPENDU LÈNI U NUU TUONSOANBANMA TUONA KANI 

A Koanbála Táanli táa másienkàama tili ki cilini diven tàgima tuonsoanjàaali, 

ban yii yàali  SOVIBI, ke li tìé yàa tuonsoanjàali ke Bàaló lèni bonceli danba 

boagidi li píama biini àmá ke Bàaló n díe yàa bíinu yaba ki cíé. 

Bulicina Faso ŋmàni ke o càa ki dàà diven búoli boncianla i dolami nni mi diema 

niba pò,  ki nan sùa ke ti diema pía diven tagima banma boncianla lèni diven 

kòatinmu boncianla. 

Ki tèni làa fála n lèbidi ki tùa ti pò ñuadi, Gufenema táa li jágili ki baa cilini diven 

tàgima tuonsoanjàali (SOVIBI) yàali n baa yàa tàgi diven ti diema nni. 

SOVIBI tuonsoanjàali cilima túugi lèni Bàaló nunmoáni yàala n tìé mi tàgima 

tuonsoanjàana luodima ti diema yùdiedima li bàali lingima nni lèni a nitadima 

tuona nni.   

Làa tuonsoanjàaali, Bàaló lèni bonceli danba n táani ki dìe yàali ligijali tìé 

miliyaari yendo (1 000 000 000) Seefa ligi nni. Làa ligi nni,  kobiga yùli pò,  

Bàaló dìe 45%, BARAFASO  dìe 10%, ke bonceli danba mo dìe 45%. 

Minè másienkàama tili táama baa teni ban cilini diven tàgima tuonsoanjàali 

Bulicina Faso nni.  

I.9. A BICEGIDIKÀANA CÓGÚ LENI MI TUONSOANBANGIMA 

KOANBADIEGU KANI 

A Koanbála Táanli táa másienkàama tili yàala n tìé làa koanbádiegu 

tuonsoandiedi boginma pò. 

Li tìé yàa másienkàama tili n gúani ki pegidi yàa másienkàama tili lanba n tié 

n°2024-1385/PRES-TRANS/PM/MESFPT, ban den táa yàama li binli 2024 piiga 

n cilo dana 11 ki wáani a bicegidikàana cógú leni mi tuonsoanbangima 

koanbádiegu tuonsoandiedi n bogini màamà. Yèni, hali làa másienkàama tili n táa 

li púndi bina lie ke bi sùa ke ku koanbádiegu tuona púgini màamà ke li tìé tiladi 

ban gúani ki pegidi yàa másienkàama n bi ye,  ki gó bàa ban gúani a tuontiama 

yàa tuonsoandiedi nni.   

Yàala n tugi yùli ki tìe bonpúginkacànla  tìé:  

- a tuoncàga goandikàaba gedima ti tuonsoandiedi nni lan todi i tundi a tuona 

goandima, mi gobidiŋanma, lèni bu subu pàanma làa tuonsoandiedi nni ; 

- ki cilini yàa tuonsoandiegu n baa yàa túugi lèni li koanbáli todikàaba 

tuonsoandiegu, lani n tìé mi tagima sàni banma cógú findima tuona 

boginma tila dianma tuonsoandiegu; 

- ki tèni a bicegidikàana cógú li bonla kúli nni tuonsoandieciangu lèni a 

bicegidikàana cógú mi tuonsoanbangima nni tuonsoandieciangu n táani ki 

tùa tuonsoandiecianyengu nani mi másienkàama tili yàali yàa lanba n tìé 

n°2026-0738, ban den táa yàama li binli 2026 cilele dana  02 n bili màamà 

a bicegidikàana cógú leni mi tuonsoanbangima koanbadiegu tuonsoandiedi 

boginma pò; 

- ki tèni a cógitila lèni ticógibítiadi tienma tuonsoandiegu n lèbidi ki tùa 

tuonsoandieciangu. 

Làa másienkàama tili táama baa teni a bicegidikàana cógú leni mi 

tuonsoanbangima koanbadiegu n bàa ku tuonsoandiedi pò boginpanma ku tuona 

cenli ŋámu pò. 

II. Yàa koanbáli n die ti diema lèni dietoama síiga ŋantáadi den púni a Koanbála 

Táanli yàa làabáali n tuugi lèni ban bogidi yàa táancíanli Bulicina Faso niba síiga  

taayienu pò mi taabùayiama (9) pò, yàali n baa tìéni li binli 2026 cipiiga o dana 

19 ki gedi o dana 24 Gawa pò, Joro désiyon nnì.  

Ban gandi yaa máyùli làa táancíanli pò tíè: « Afidiki dogi niba n baa yáa pía yàa 

táayienu bi síiga mi lèbidimoanma yàama n cùa bi niba kúli pò (Eripepe) yèni 

nnì ». Láa táancíanli tìé yogunmoane ki baa todi ban púgini Afidiki nitáancàga 

yàa n yé Bulicina Faso nnì síiga táayienu paalú, lèni mi yàndùanma ban lèni 

Bulicina Faso dotìéba síiga.  

Bi bogini láa táancíanli mi táabùayiama pò ki tìéni a boena, ki doagidi ku 

máàsuagu lèni mi yema nnì tuona, ki boni lèni Afidiki nitáancàgibúoli yii n yé 

Bulicina Faso nnì líigiyàaba. 

III. BAN DINI  YÀABA  A BÁLA

III.1. BAN DÍNI YAABA A BÁLA YENDI YENDO TUONA NNÍ 

A. YAA KOANBÁDIEGU N DÍIDI BU KPAABU, MI ÑIMA, LI 

YANWUBILI LÈNI MI ÑIMA NNÍ BONPIAKÀALA TUONA 

- Ti jakoandilielo Seki Umalu SURE, o lánba li tuonli nnì tíè  363 216 N, o 

tíè mi lingima cogibicanbáa, bi díni o li báli ke o tùa  bi nàakpakpàaba 

bangima cógídieli Yudanciámo ; 

- Ti jakoandilielo Ansi Loyiki DAWO, o lánba li tuonli nnì tíè 322 629 R, o 

tíè a dojaana tuona bando, bi díni o li báli ke o tùa bu kpàabu tuonjàali 

Aguropoli Lipitako-Gulima Yùdaano.    

B. YAA KOANBÁDIEGU N DIE U LOAGU LÈNI I LÍGI KUBIMA 

TUONA KANI 

- Ti jakoandilielo Aminata SUNGÓ, o lánba li tuonli nnì tíè 119 314 S, o tíè 

Bàaló ligi tuonsoandiedi tuona góbidikoa , bi díni o li báli ke o tùa li 

tuonboginkàali « Ku koanbádiegu  tuonsoanjaana góbidima lèni ku tuona 

tìébima » liigiyua, ki lèbini lèni o bàli yàali n tìé ku koanbádiegu  tuona 

kpaagibandima lèni a coala tuona yudancíamo; 

- Ti jakoandilielo Hamadé WEDIRAWOGÓ, o lánba li tuonli nnì tíè 103 

788 B, o tíè ti lotoli tuonsoantiadi diidima bandicíamo, bi díni o li báli ke o 

tùa Banfora logitodiecíangu tiakubilo ;  

- Ti jakoandilielo TARAWORE pùa Kisiwendisida Fulori Nadèsi 

WEDIRAWOGÓ, o lánba li tuonli nnì tíè 200 187 E, o tíè Bàaló  lígidiedi 

tuona diidikoa , bi díni o li báli ke o tùa  mi diema nnì i yankodikaani 

tuonsoanjaacíanli tiakubilo  ; 

- Ti jakoandilielo Dawuda BANSÉ, o lánba li tuonli nnì tíè 216 729 P, o tíè 

li laafiali tuonsoandiedi tuona góbidikoa, bi díni o li báli ke o tùa Manga 

logitodiecíangu tiakubilo ; 



                                                                                                                              Page 24 sur 35 
PP-G N°030-2026 du 22 octobre 2026 

- Ti jakoandilielo Amadu KÚLIBÁLI, o lánba li tuonli nnì tíè 358 936 N, o 

tíè    i lígi kubima tuona góanidikoa, bi díni o li báli ke o tùa mi diema nnì 

yaa càgili n diidi i kaani ŋanbima lèni a diegbenga maama tuona tiakubilo; 

- Ti jakoandilielo Félikisi Gualibeeri SANKARA, o lánba li tuonli nnì tíè      

54 658 N, o tíè Bàaló lígidiedi góandikoa, bi díni o li báli ke o tùa yaa 

tuonjàacíanli n die a tuona kpaagibandima, a ŋoadidiidima lèni i tundi 

tenma Bàalo lígidiedi nnì Yudaano  

- Ti jakoandilielo Idirisa WEDIRAWOGÓ, o lánba li tuonli nnì tíè 111 063 

P, o tíè li lubigáali tuonsoandiedi tuona góandikoa, bi díni o li báli ke o tùa 

Gufenema tondo mi diema nnì bi lubigaaba cagicíanli kani;                      

- Ti jakoandilielo Tenbiwawogó Nesitóri KABORE, o lánba li tuonli nnì tíè      

344 041 F, o tíè Bàaló lígidiedi tuona diidikoa, bi díni o li báli ke o tùa 

Barisalogó déparitema lígikubilo ; 

- Ti jakoandilielo Tuwendé Noweli YAMEWOGÓ o lánba li tuonli nnì tíè      

200 137 A, o tíè Bàaló lígidiedi tuona diidikoa, bi díni o li báli ke o tùa  

Saponé déparitema lígikubilo; 

- Ti jakoandilielo Senlé Irèni DABIRE, o lánba li tuonli nnì tíè 112 329 T, 

o tíè Bàaló lígidiedi tuona diidikoa, bi díni o li báli ke o tùa Ténado. 

Déparitema lígikubilo. 

C. YAA KOANBÁDIEGU N DIE TI DIEMA LÈNI DIETOAMA SÍIGA 

ŊANTÁADI KANI 

- Ti jakoandilielo Hamadu WEDIRAWOGÓ, o lánba li tuonli nnì tíè 203 

204 F, o tíè Diema lèni mi yama tuginma tuona tundikoa, bi díni o li báli 

ke o tùa  ku koanbádiegu  tuona yankpaagidaano; 

- Ti jakoandilielo Susiten SAWADOGÓ, o lánba li tuonli nnì tíè 330 377 V, 

o tíè diema lèni mi yama tuginma tuona tundikoa, bi díni o li báli ke o tùa  

ku koanbádiegu  tuona yankpaagidaano.  

D. YAA KOANBÁDIEGU N DIE TI BUUDI TUONA KANI 

- Ti jakoandilielo Asétu WATARA, o lánba li tuonli nnì tíè 222 387 Y, o tíè    

ti kpaadidiedi guudima polisinba góandikoa, bi díni o li báli ke o tùa li 

koanbáli Todikoa ; 

- Ti jakoandilielo Emanuweli BAYILI, o lánba li tuonli nnì tíè 130 621 H, o 

tíè    Bujialo, bi díni o li báli ke o tùa Bàaló bujialo ciciduogili.  

E. YAA KOANBÁDIEGU N DIIDI ENTERINETI, A TISOANKAANA 

TUONSOANDIEDI LÈNI TANKALAFO TUONA KANI 

- Ti jakoandilielo Bakunisuwon SOME, o lánba li tuonli nnì tíè 223 904 V, 

o tíè    li báanli li còali tuona bando, bi díni o li báli ke o tùa ku koanbádiegu  

tuona kpaagibandima lèni a còala tuona Yudancíamo.  

F. YAA KOANBÁDIEGU N DIE MI TAGIMA TUONSOANDIEDI, U 

KPENDU LÈNI U NUU TUONSOANBANMA TUONA 

- Ti jakoandilielo BADO pùa Duwiñè Daniali Edivisi BAMA, o lánba li 

tuonli nnì tíè    304 270 F, o tíè    u cógú saliwuudi diedi góbidima tundikoa, 

bi díni o li báli ke o tùa ti tuonsoandiedi findima lèni a sanbipaana lingima 

tuonsoandiegu Yudaano.  

G. A BÍCEGIDIKAANA CÓGÚ LÈNI MI TUONSOANBANGIMA 

KOANBÁDIEGU KANI 

- Ti jakoandilielo Bédaré WEDIRAWOGÓ, o lánba li tuonli nnì tíè 54 457 

G, o tíè a bícegidikaana cógú cànbáanba Góandikoa, bi díni o li báli ke o 

tùa Kadiogó désiyon nnì, a bícegidikaana cógú lèni mi tuonsoanbangima 

tuona Yudaano; 

- Ti jakoandilielo Hamadé TINTO, o lánba li tuonli nnì tíè 101 694 Z, o tíè    

a bícegidikaana cógú cànbáanba Góandikoa, bi díni o li báli ke o tùa  Kúlisé 

désiyon nnì, a bícegidikaana  cógú lèni mi tuonsoanbangima tuona 

Yudaano; 

- Ti jakoandilielo Maliki SENPORE, o lánba li tuonli nnì tíè 76 095 H, o tíè 

a bícegidikaana cógú cànbáanba Góandikoa bi díni o li báli ke o tùa  

Nakanbé désiyon nnì, a bícegidikàana cógú lèni mi tuonsoanbangima tuona 

Yudaano; 

- Ti jakoandilielo TARAWORE pùa Léwokadi HIEN, o lánba li tuonli nnì 

tíè 85 968 X, o tíè  a bícegidikaana  cógú cànbáanba Góandikoabi díni o li 

báli ke o tùa Ubiri désiyon nnì, a bícegidikaana cógú lèni mi 

tuonsoanbangima tuona Yudaano. 

H. YAA KOANBÁDIEGU N DIE A COGIBIGBENGA CÓGÚ LÈNI MI 

BANCANMA LINGINMA TUONA 

- Ti jakoandilielo Dafidi WUOBA, o lánba li tuonli nnì tíè 76 497 B, o tíè    

Koolesinba cógídiena saliwudituona Góbidikoa, bi díni o li báli ke o tùa li 

koanbáli Todikoa. 

I. YAA KOANBÁDIEGU N DIE KU GBANANSAAGU JELITI TUONA, 

BI NIPANBA LÈNI A TUONA BAAMA 

- Ti jakoandilielo Musa DIABATE, o lánba li tuonli nnì tíè 119 274 Y, o tíè 

a bícegidikàana cógú gbannansaagu jelibuoli cogíbícanbáa, bi díni o li báli 

ke o tùa  Sunmi désiyon nnì, ku gbanansaagu jeliti tuona, bi nipanba lèni a 

tuona báama tuona Yudaano ; 

- Ti jakoandilielo WATARA pua Bùaliŋámu Hedivisi LONPO, o lánba li 

tuonli nnì tíè  85 230 A,  o tíè    a bícegidikàana cógú gbannansaagu jelibuoli 

cogíbícannàa, bi díni o li báli ke o tùa Siriba désiyon nnì  ku gbanansaagu 

jeliti tuona, bi nipanba lèni a tuona báama Yudaano; 

- Ti jakoandilielo Lansina SERI, o lánba li tuonli nnì tíè 342 372 M, o tíè    

A bícegidikàana cógú gbannansaagu jelibuoli cogíbícanbáa, bi díni o li báli 

ke o tùa Suurú désiyon nnì ku gbanansaagu jeliti tuona, bi nipanba lèni a 

tuona báama Yudaano; 

- Ti jakoandilielo Jakoabo SIA, o lánba li tuonli nnì tíè 237 928 F, o tíè    bi 

nipanba tundikoa bi yèma nnì, mi dómàatìéma tùada nnì lèni ku màásùagu 

tuona nnì, bi díni o li báli ke o tùa o Taapùa désiyon nnì ku gbanansaagu 

jeliti tuona, bi nipanba lèni a tuona báama Yudaano; 

- Ti jakoandilielo Musa WATARA, o lánba li tuonli nnì tíè 246 630 K, o tíè     

bi nipanba tundikoa bi yèma nnì, mi dómàatìéma tùada nnì lèni ku 

màásùagu tuona nnì, bi díni o li báli ke o tùa  Jamóangu porovenso nnì nnì 

ku gbanansaagu jeliti tuona, bi nipanba lèni a tuona báama Yudaano; 

- Ti jakoandilielo Abidulayi SANOGÓ, o lánba li tuonli nnì tíè 304 383 C, 

o tíè    bi nipanba tundikoa bi yèma nnì, mi dómàatìéma tùada nnì lèni ku 

màásùagu tuona nnì, bi díni o li báli ke o tùa Ñaña porovenso nnì ku 

gbanansaagu jeliti tuona, bi nipanba lèni a tuona báama Yudaano; 

- Ti jakoandilielo Seyidu BELU, o lánba li tuonli nnì tíè 226 355 C, o tíè    li 

tuonli lingima lèni mi tuonsoanbanma bangima tundikoa, bi díni o li báli ke 

o tùa Suru porovenso nnì ku gbanansaagu jeliti tuona, bi nipanba lèni a 

tuona báama Yudaano.  

III.2. BAN DINI YAABA A BALA A TUONSOANJAANA YELI PO 

A Koanbála Táanli baa ban dini yaaba a bála a tuonjaana tuona boginma càga pò:  

mi diema nnì ñinboagidikaama lèni ku ŋangu tuonjaali (ONEYA) lèni mi diema 

nnì yaa tuonsoanjaali n die mu tinmú ŋanbima lèni a dojaana tuonsoantiadi tagima 

(SONATEERI ) yaa koanbádiegu n diidi bu kpaabu, mi ñima, li yanwubili lèni mi 

ñima nnì bonpiakàala tuona yèli nnì; 

- du Bulicina Faso loagi findima lèni bi niba yema ŋamu ligicàgili 

(FEBEDESI Tonwogó,Bàaló  tuonjaali BIOTIKI ENDISITIRI ESIYA 

yàali n diidi Bàalo diedi lèni o tiadi kubiŋanli SA, Bulicina Faso tiadaakaadi 

kuama cagili , Bulicina Faso tila tìénma lèni a puginma tuonsoandieciangu 

lèni li tuonsoanjaali FASO SANYA , YAA KOANBÁDIEGU n die u loagu 

lèni i ligi kubima tuona yèli nnì ; 

- bi tuonsoanba laafialo po tuonsoandiegu li lèafiali koanbádiegu  yèli nnì; 

- Iniverisité Noribéeri SONGÓ YAA KOANBÁDIEGU n die a 

cogibigbenga cógú lèni mi bancanma linginma tuona yèli nnì. 

A Koanbála Táanli gó súagi ki báa ban dini yàaba a bála ke bi càga Bàaló  

tuonjaanli biotiki endisitiri esiya yàali n diidi bàalo diedi lèni o tiadi kubiŋanli , 

Bulicina Faso tila tìénma lèni a puginma tuonsoandieciangu , lèni li tuonsoanjaali 

FASO SANYA tuona boginma càga góbidima Yudanba.  

A. YAA KOANBÁDIEGU N DIIDI BU KPAABU, MI ÑIMA, LI 

YANWUBILI LÈNI MI ÑIMA NNÌ BONPIAKAALA TUONA 

A Koanbala Taanli táa másienkàama tila lie (02).  

Mi másienkàama tikpiali dini li báli ti jakoandilielo Solimani Hamedi 

WATARA, o lánba li tuonli nnì tíè 215 173 W, o tíè ki tinga cógú boginma bando, 

o càga mi diema nnì ñinboagidikaama lèni ku ŋangu tuonjaali (ONEYA) tuona 

boginma cagili Góbidikoa Bàalo yèli pò, u báadogu máama tuona koanbádiegu  

yèli nnì, o cici báli pò bina táa (03).  

Mi másienkàama tilieli dini li báli ti jakoandilielo Abeli SONGÓ, o lánba li 

tuonli nnì tíè  201 707, o tíè a dojaana tinfanma tuona bandicíamo, o càga mi 

diema nnì yaa tuonsoanjaali n die mu tinmú ŋanbima lèni a dojaana tuonsoantiadi 

tagima tuona (SONATEERI ) tuona boginma cagili Góbidikoa ku tuonsoandiegu 

tuonsoanba yèli nnì, o cici báli pò bina táa (03).  

Yaa koanbádiegu n die u loagu lèni i ligi kubima tuona kani 

A Koanbala Taanli taa másienkàama tila nii (08). 

Mi másienkàama tikpiali dini li báli ti jakoandilielo Sayidu KONGÓ, o lánba li 

tuonli nnì tíè 260 032 H, o tíè ku koanbádiegu tuonsoankaana ligi tuona 

góandikoa, o càga Bulicina Faso loagi findima lèni bi niba yema ŋamu ligicàgili 

(FEBEDESI Tonwogó) tuona boginma cagili Góbidikoa ku li cagili tuonsoanba 

yèli nnì, o cici báli pò bina táa (03).  

Mi másienkàama tilieli dini li báli yaa niba yáa yèla n ŋua ne ke bi càga Bàaló  

tuonjaali BIOTIKI ENDISITIRI ESIYA yàali n diidi bàalo diedi lèni o tiadi 

kubiŋanli tuona boginma cagili Góbidikaaba, Bàaló  yèli pò, bi cici báli pò bina 

táa (03).  

Yaa koanbádiegu n die u loagu lèni i ligi kubima tuona kani kani: 



                                                                                                                              Page 30 sur 35 
PP-G N°030-2026 du 22 octobre 2026 

- Ti jakoandilielo Sontigimeda Lanbeeri SONGÓ, o lánba li tuonli nnì tíè      

208 087 N, o tíè   Bàaló ligi tuonsoandiedi tuona góbidikoa ; 

- Ti jakoandilielo Burihanudi-Dini SAWADOGÓ, o lánba li tuonli nnì tíè      

334 182 L, o tíè   Bàaló ligi tuonsoandiedi tuona góbidikoa . 

Yaa koanbádiegu n diidi bu kpaabu, mi ñima, li yanwubili lenì mi ñima nnì 

bonpiakàala tuona kani : 

- Ti jakoandilielo LONPO pùa Aminata N’DUNGA, o lánba li tuonli nnì tíè      

520 896 F, o tíè  a tuonsoanjacíama Góbidikoa. 

Yaa koanbádiegu n die a cogibigbenga cógú lèni mi bancanma linginma 

tuona kani : 

- Ti jakoandilielo Laaliba Hibeeri BÁLIMA, o lánba li tuonli nnì tíè      

375 188 X, mi lingima cogibicanbáa. 

Li laafiali koanbádiegu kani : 

- Ti jakoandilielo SAWADOGÓ pùa Maliyama BAGAYA, o lánba li tuonli 

nnì tíè  273 066 D, o tíè  u logito ñoagu tuona bandicíamo. 

Mi másienkàama titaali dini li báli ti jakoandilielo Sontigimeda Lanbeeri 

ZONGÓ, o lánba li tuonli nnì tíè  208 087 N, o tíè Bàaló ligi tuonsoandiedi tuona 

góbidikoa , o càga Bàaló  tuonjaali biotiki endisitiri esiya yàali n diidi Bàalo diedi 

lèni o tiadi kubiŋanli tuona boginma cagili Liigiyua, o cici báli pò bina táa (03).  

Mi másienkàama tinaali dini li báli yaa niba yaa yela n ŋua ne ke bi càga 

Bulicina Faso tiadaakaadi kuama cagili tuona boginma cagili Góbidikaaba, Bàaló  

yèli pò, bi cici báli pò bina táa (03).   

Li guunli koanbádiegu  kani: 

- Ti jakoandilielo Siyalé Musa PALIMI, o lánba li tuonli nnì tíè 102 422 C, 

o tíè    polisi Komiseeri. 

Yaa koanbádiegu n die mi diema tinbuona góbidima lèni a sancena tuona 

kani: 

- Ti jakoandilielo Adama WEDIRAWOGÓ, o lánba li tuonli nnì tíè 131, o 

tíè  enterineti tuona tundikoa. 

Mi másienkàama timúuli dini li báli yaa niba yaa yela ŋua ne ke bi càga Bulicina 

Faso tila tìénma lèni a puginma tuonsoandieciangu tuona boginma cagili 

Góbidikaaba , Bàaló  yèli pò, bi cici báli pò bina táa (03).   

Yaa koanbádiegu n die u loagu lèni i ligi kubima tuona kani: 

- Ti jakoandilielo Alifiredi CONBIANU, o lánba li tuonli nnì tíè 104 279 X, 

o tíè    Bàaló  ligi tuonsoandiedi tuona góbidikoa  ; 

- Ti jakoandilielo Adama PAGIBELEMI, o lánba li tuonli nnì tíè 105 236 

P, o tíè    u loagu tuona tundikoa. 

Yaa koanbádiegu n die u loagu lèni i ligi kubima tuona kani : 

- Ti jakoandilielo Norawogó TENKODOGÓ, o lánba li tuonli nnì tíè      

89 971 F, u cógú saliwuudi diedi góbidima tundikoa. 

Yaa koanbádiegu n die a cogibigbenga cógú lèni mi bancanma linginma 

tuona kani: 

- Ti jakoandilielo Yaya KY, o lánba li tuonli nnì tíè 363 164 M, o tíè    mi 

lingima cogibicanbáa. 

Yaa koanbádiegu n die a cogibigbenga cógú lèni mi bancanma linginma 

tuona kani: 

- Ti jakoandilielo Babu BATORO, o lánba li tuonli nnì tíè 247 288 B, o tíè    

a tikpela kubima tuona tundikoa. 

Yaa koanbádiegu n die mi tagima tuonsoandiedi, u kpendu lèni u nuu 

tuonsoanbanma tuona kani : 

- Ti jakoandilielo DAWO pùa Rukiata WEDIRAWOGÓ, o lánba li tuonli 

nnì tíè      247 516 P, o tíè    a tikpela kubido. 

Yaa koanbádiegu n die mi diema tinbuona góbidima lèni a sancena tuona 

kani: 

- Ti jakoandilielo Hamidu SAMANDULGU, o lánba li tuonli nnì tíè      

247 242 Z, o tíè    a tikpela kubima tuona tundikoa. 

A bícegidikaana cógú lèni mi tuonsoanbangima koanbádiegu kani: 

- Ti jakoandilielo YEREMIGANGA pùa Rosi Mari BÁLIMA, o lánba li 

tuonli nnì tíè   35 195 L, o tíè    a bícegidikaana  cógú cànbáanba Góandikoa. 

Mi másienkàama tiluobili dini li báli ti jakoandilielo Alifiredi CONBIANU, o 

lánba li tuonli nnì tíè    104 279 X, o tíè Bàaló ligi tuonsoandiedi tuona góbidikoa, 

o càga Bulicina Faso tila tìénma lèni a puginma tuonsoandieciangu tuona boginma 

cagili góbidima Liigiyua, o cici báli pò bina táa (03). 

Mi másienkàama tileleli dini li báli yaa niba yaa yela n ŋua ne ke bi càga li 

tuonsoanjaali FASO SANYA tuona boginma cagila Góbidikaaba, b cici báli pò 

bina táa (03).  

YUA N CÀGA A TUONA BOGINMA CAGILI GÓBIDIKOA BÀALÓ 

YÈLI PÒ 

yaa koanbádiegu n die u loagu lèni i ligi kubima tuona kani: 

- Ti jakoandilielo Jakarija BARO, o lánba li tuonli nnì tíè 225 062 Y, o tíè    

Bàaló lígidiedi góandikoa ; 

- Ti jakoandilielo BOÑUNU pùa Polini Oho KANBU, o lánba li tuonli nnì 

tíè    43 090 U, li lubigáali tuonsoandiedi tuona Góandikoa. 

U báadogu máama tuona koanbádiegu kani : 

- Ti jakoandilielo Birahiman NEBIE, o lánba li tuonli nnì tíè  92 927 B, o tíè    

mi tinfanma ŋanbima tuona bando. 

Yaa koanbádiegu n die a cogibigbenga cógú lèni mi bancanma linginma 

tuona kani : 

- Ti jakoandilielo WEDIRAWOGÓ pùa Nawomi BIKABA, o lánba li 

tuonli nnì tíè 74 413 K, o tíè a tinbuona góbidikoa. 

Yaa koanbádiegu n diidi bu kpaabu, mi ñima, li yanwubili lèni mi ñima nnì 

bonpiakàala tuona kani : 

- Ti jakoandilielo Mayimuna YANPA, o lánba li tuonli nnì tíè 228 380 H, o 

tíè    mi gaanilindima tuona góandikoa. 

Mi diema niba tuonsoanba koanbádiegu kani : 

- Ti jakoandilielo Eriki DARIGA, o lánba li tuonli nnì tíè 105 213 J, bi niba 

góbidima tuona tundikoa. 

Yaa koanbádiegu n diidi kuuran tuona lèni ki tinga tugu nnì piama tuona 

kani: 

- Ti jakoandilielo Emile SAWADOGÓ, o lánba li tuonli nnì tíè 80 02 W, o 

tíè    kuuran tiadi ŋanbima bando. 

YUA N CÀGA A TUONA BOGINMA CAGILI GÓBIDIKOA BULICINA 

SUUDU BAWDE YELI NNÌ 

- Ti jakoandilielo BAKO pùa Edvisie SAGIRE, o lánba li tuonli nnì tíè      

289 (ANPE), o tíè o nilo yantiali bandima bando. 

Mi másienkàama tiniili dini li báli ti jakoandilielo Jakarija BARO, o lánba li 

tuonli nnì tíè 225 062 Y, o tíè Bàaló lígidiedi góandikoa, o càga li tuonsoanjaali 

FASO SANYA tuona boginma cagili góbidima Liigiyua, o cici báli pò bina táa 

(03).  

B. LI LAAFIALI KOANBÁDIEGU 

A Koanbála Táanli táa másienkàama tili yenli ki dini li báli ti jakoandilielo Sibiri 

Ibirahimi ROANBA, o lánba li tuonli nnì tíè 329 021 L, o tíè li kpaagibandili 

tuona tuonsoanlo, o càga bi tuonsoanba laafialo po tuonsoandiegu (OSITE) tuona 

boginma cagili Góbidikoa, Bàaló yèli pò, mi diema niba tuonsoanba koanbádiegu  

yèli nnì, o cici báli pò bina táa (03), ki càga ti jakoandilielo Nufu SAWADOGÓ, 

kelima bi puogi o tuonli kaantou pó. 

Yaa koanbádiegu n die a cogibigbenga cógú lèni mi bancanma linginma 

tuona kani 

A Koanbála Táanli táa másienkàama tiyenli ki dini li báli yaa niba yaa yela n 

ŋua ne ke bi càga Iniverisité Noribeeri SONGÓ tuona boginma cagili 

Góbidikaaba, Bàaló yèli pò, bi cici báli pò bina táa (03). 

Yaa koanbádiegu n die u loagu lèni i ligi kubima tuona kani : 

- Ti jakoandilielo Benni Isimayeli Émé WATARA, o lánba li tuonli nnì tíè      

212 309 M, o tíè u loagu tuona tundikoa. 

Mi diema niba tuonsoanba koanbádiegu kani : 



                                                                                                                              Page 35 sur 35 
PP-G N°030-2026 du 22 octobre 2026 

- Ti jakoandilielo Sibiri SAWADOGÓ, o lánba li tuonli nnì tíè 98 044 W, o 

tíè a tinbuona góbidikoa. 

 

         Gufenema masoagindo 

     Ti diema niba tuonsoanba Koanbáli 

          Gufenema masoagindo yèli pò 

                                                                                

                                                                                


